
Proloog

11 november 1998

Alweer is e jaor veurbijj. Eve zeuke veer e momint um trok te kieke wie de
Vastelaovend waor.

Zoe zalle veer us de Vastelaovend 1998 oongetwiefeld blieve rappelere es de
Vastelaovend vaan de veranderinge.

De reklaam-optoch verdween, de zittinge woorte weer in ‘t Vastelaovendsprogram
opgenome, d’r kaom ‘ne nuije sirremoniemeister, ‘t Kachelpieperscorps woort
oetgebreijd met ‘n aontal dames.

Veur uuch ligk e verslaag vaan ‘t Vastelaovendsgebidre in de perjood vaan
november 1997 tot november 1998, aofgewisseld met de nudige fotoos.

Met viol plezeer hob iech aon dit jaorverslaag geweérrek en iech hoop tot geer uuch,
aon de hand vaan dit jaorverslaag, mét eve viol plezeer de Vastelaovend 1998 zalt
blieve rappelere.

Tempeleer
Nico Kempeners .



de Kelender 1998

Waor ‘t samestelle vaan de kelender 1997 “léste-minute-werrek™, in 1998 woort
dat good gemaak door al op 10 september (!) op de bel-etage vaan ‘t VVV aon de
Kleine Staat de kelender 1998 te prizzentere.

En of dat nog neet genog waor, woort dat ouch nog ‘ne kelender meét ‘ne louptied
vaan 11 november 1997 tot en mét 31 december 1998,

De aonwezige waoren ‘t metein eins: de kelender, veurzeen vaan sjelderije vaan
Schaepkens (besjikbaar gestéld door dr. E. v.d. Heyden), waor e zjuwielke.
Naogenog de ganse veurraod woort daan ouch verkoch.

De ierste eksemplare woorte aongeboje aon us hoesdoeve Bep Cohen, Bertsje
Thewissen en Alda Quaring, aongezeen dees drijj dames es geinen aandere wete
wat ‘t welt zegke um ‘ne Tempeleerskelender same te stelle en oet te bringe.

In dees drijj dames iere veer hunne maan zaoliger, dee ziech es Tempeleer
jaorelaank veur de kelender heet ingezat.Oonder ‘t genot vaan ‘n hepke en ‘n
drenkske kraoge alle aonwezige nog de kans um de zjus gebore kelender te
bewoondere en nog get nao te kaarte euver dit sjoen stokske Vastelaovendstradisie.

't Vastelaovendsleedsje 1998

Zoondag 9 november 1997

In ‘n groete tent, opgeboud op de plaots vaan de aw bosstasie aon de Spoorweeglaon,
waore al wied veur aonvaank vaan ‘t program weer viol luij prizzent.

De seleksiekemissie had oet ‘n aonbod vaan 41 leedsjes, 7 nommers gekoze um
dao-oet door ‘t publiek dat leedsje te laote keze wat wierdig waor um es
Vastelaovendsleedsje 1998 door ‘t leve te goon.

Nao de ierste runde woorte 1199 geldige stumme oetgebrach en bleve euver veur
de finale: “Morgevreug”, “Laot d’n tap mer loupe”, “Lewie gief e rundsje” en
“Meh m’ne jong ...iech drej weer door”.

Bij de twiede stumrunde woorte nog 1142 geldige stumme oetgebrach die es volg
woorte verdeild:

op de veerde plaots mét 87 stumme: “Lewie gief e rundsje”

op de derde plaots mét 127 stumme: “Laot d'n tap mer loupe”

op de twiede plaots mét 171 stumme: “Meh m’ne jong ... iech drej weer door”en
op de ierste plaots mét 757 (!) stumme en daomeét winner veur de Vastelaovend
1998: “Morgevreug”. .




Veur d’n derde kier op rij waore Peter Ruyters (teks) en Marc Quaaden (meziek) de
winners.

John Thoma eindigde op de twiede plaots en zaog same mét de winners zie

leedsje op de Vastelaovends-c.d. geplaots.

MORGEVREUG wiiord: Peter Ruyters meziek: Marc Quaaden

refrein

Meh morgevreug is alles aanders

Daan staon iech speulenteer veuraon

Jao moérgevreug daan geit ‘t beter

Daan gaon iech achter eder hermenieke aon
Morgevreug is alles aanders

Dat gief m’ch nuie mood

En nao m’n ierste gleeske beer

krijg iech sjevraoje

meh toch drink iech mét plezeer

couplet

lech hob al ore laank

gaar gei geveul mie in mien bein
iech moot nao hoes tow loupe

meh m’n sjeun die zien te klein

de kaffees die zien tow

en zuug de nach is haos veurbij

hei staon iech noe gesjmink, verkleid
mieljaar wat daon iech hei?
Mestreech dat ligk al ore op ‘n oer
dee vastelaovend vélt miech erg zwoer

De Jaorvergadering

16 november 1997

De prizzedent opende de jaorvergadering met ‘t memorere vaan ‘n aontal luij die us
in ‘t aofgeloupe jaor zien oontvalle: Paul Batta, dee 35 jaor laank es Tempeleer aon
us organizasie verboonde waor, Aajd-Stadsprins en lere-Tempeleer Leon Schreuder
dee al sinds 1936 bij de Mestreechter Vastelaovend betrokke waor, us hoesdoeve
Bets Hoorens, Truus v. Lijf en Berthie Thewissen en uzze borgermétwerker Pie
Bours dee 30 jaor laank ‘t maggezijn beheerde en min of mie es zien twiede toes
besjouwde. Jan Janssen en Willy Fey kaome achtereinvolges aon de beurt um
respektievelik ‘t jaorverslaag en ‘n euverziech vaan de duite te prizzentere.

Ouch woort de Vastelaovendsvierder 1997 bekind gemaak. E koppel dit kier:
Menno Eisenga en Yvonne Vromen. Bekindheid kraoge zie mét hun kreasie es Reus
Gigantius. Meh ouch es Pinokkio trokke zie viiol bekieks.

E woord vaan daank, oonderstriep mét e blomke, woort oetgesproke in de riechting
vaan ‘t ex-prinselik paar Peter en Marga Schrijen. Oonder leijing vaan Prins Peter |
beleefde Mestreech ‘ne fantastiese Vastelaovend. Vaan Bert Beenkens woort
aofsjeid genome es sirremoniemeister. Nao 11 jaor voont heer d’n tied gekoume um
‘t “stekske” door te geve. Es daank veur zie werrek kraog heer oet han vaan de
prizzedent, es blievend aondinke, de sirremoniemeistersstek aongeboje. Dit gebaar
woort met e groet applaus vaanoet de zaol oonderstriep.




Es de sirremoniemeister aofsjeid nump,

kin ‘t neet aanders es tot d'r ouch “ne nuije
sirremoniemeister kump. Es opvolger vaan
Bert Beenkens woort Jan Janssen beneump
en offesjeel aon ‘t vollek veurgesteld.

De jaorvergadering gong wijjer mét

de installasie vaan veer nuij Tempeleers:

Lon Cimmermans, dee aon de PR. kemissie
weurt towgevoog, Han Hoogma, veurbestump
um de kemissie Boetegebéore te versterreke,
Henk de Jong en Lucien Schreurs die
alletwie bij de kemissie Binnegebidre
weurde ingezat.Hun dames woorte op
veurhand al bedaank mét e blomke veur d’'n
tied tot zie hunne maan mote misse veur de
Mestreechter Vastelaovend. Naotot ouch nog
informasie waor verstrek euver de
veuroetziechte veur de Vastelaovend 1998, woorte Peter Ruyters en Marc Quaaden
geféteerd met hun derde euverwinning op rijj vaan ‘t Vastelaovends-
leedsjeskonkoer. Veur de dames waore dit kier de blomme wel op tied prizzent.

- e

Protektdors

Maondag 17 november 1997

Tijdens “n zier stijlvol bijeinkoms in Chateau Neercanne woort aofsjeid genome
vaan uzze protektior Gerard Brouwers. Nao ‘t inlievere vaan de protektidrsplakkét
en e woord vaan daank vaan de prizzedent aon d’n hier Gerard Brouwers,
oonderstriep mét e blomke veur mevrouw Brouwers, woorte twie nuij protektidrs
geinstalleerd, d’n hier Peter van Dongen Torman vaan de Ridderbrouwerij en d’n
hier Huub Nijhuis vaan de Rabobaank Mestreech.

Bijj aofwezigheid vaan de veurzitter vaan ‘t Protektiddrskollezje, d'n hier
borgemeister Ph. Houben, naom protektidr Theo Westgeest zien taak ad hoc euver
en leet ‘t gans gezelsjap in ‘n zier humorvol speech weite tot de nuij protektidrs
vaan harte welkom zien.Veur de prizzedent waor toen de iervol taak weggelag um
de twie protektaors de plakket um te haange en hun dames e blémke te offrere.
Protektior Karl Dittrich sloot ‘t offesjeel gedeilte aof mét ‘ne komplete one-man-
show boe in heer ‘n steunbetuiging aon de Tempeleers oetspraok naomes al zien
kollega-protektadrs. Veurtot d’n aovend op ‘n informeel meneer wijjer gong, naom
de keersveerse protektaor Huub Nijhuis de gelegeheid te baat um ‘ne cheque vaan
/ 11.000,- aon te beje naomes de Rabobaank, mét daobijj de belangricke métdeiling tot
dit gein einmaolige aksie waor. Veur uzzen habsjaar kos d’n aovend toen neet mie kepot.




Gilig

Sjoggelemint 1998

Zoondag 23 november 1997

D’r weurt wel ins gezag tot es in Mestreech get twie kier gebéddrt ‘t ‘n tradisie is.

Es me daobijj ouch nog bekiek tot ‘t bezeukersaontal, ten opziechte vaan ‘t ierste
Sjoggelemint, verdobbelde tot £ 400 lui, daan kin mét rech gezag weurde tot
Mestreech weer ‘n tradisie rieker is.

In e prachtig verseerd Keplaon Lochmanhoes in Lummel woort in ‘ne goojen
ambiance ‘n aontal welskes ten gehure gebrach door ‘t Duo Ammezasie.

Nao télling vaan de stumme bleek tot ‘t Sjoggelemint twie winners had opgelieverd:
”Sjans” vaan Patrick Ummels en Philippe Reuser en

"Pak miech vas en drej mét miech™ vaan John Thoma.

Sjans

refrein

geef mie toch dee kans

daan wals iech hei mét diech deen dans

iech wel diech vaan ze leve gaaroet neet mie kwiet
geef miech toch dee kans

iech hob toch zeker wel get sjans

iech wel diech e puncke geve

‘t is d’n hoegsten tied

koeplét

iech kin diech nog vaan vreuger
meh dat weéts diech neet mie
veer dansde toen e welske

en diech zags toen merci

meh dat is toen niks gewore
daovaan hob iech noe nog spiet
noe kom gaw in mien errem
iech wel diech veur altied

Pak miech vas en drej mét miech ’

refrein

Pak miech vas en drej mét miech

iech dans daan dee wals mét diech

‘n linker en ‘n rechterhand

same noe aon eine kant

't liefste in de drei-kwaartsmaot

dans iech miech gans oet de naod

‘t walse zit m’ch in ‘t blood

es iech wals daan veul iech miech zoe good

koeplet

iech hoof geine foxtrot en ouch geine cha-cha
iech dans neet d’n disco en neet de lambada
meh bij ‘t hure vaan de wals

griep iech weer miene kans

op ‘n wolk veul iech miech

es iech daan zweef mét diech.

Oetrope Stadsprins

Zoondag 25 jannewarie 1998

Oonder ‘t motto “de Lanteriemennekes koume ...” woort de groeten oonbekinde
Hoeglostigheid, vermomp es brannende boezjie, vaanaof de Spoorweeglaon, dweers
door Wiek nao de Merret gebrach. D’n oetroopwagel, prachtig ineingefisterndld
door de métwerkers vaan ‘t Tempeleersmaggezijn, woort veuraofgegaange door

‘n grop evermennekes/lanteriemennekes. Oppe Merret stoonte doezende luij te
wachte, benuijd wee wierdig bevoonde waor um veur te goon in de Mestreechter
Vastelaovend. ‘t Vollek vaan Mestreech kraog iers nog de gelegenheid aofsjeid te
numme vaan Prins Peter | vaan 1997 en zien Prinses Marga. Oonder ‘n héls kabaal
vaan al wat meziek kos make woort de Groeten Oonbekinde verlos vaan zien
vermomming en stoont dao de nuije Hoeglostigheid, Tom I (Gilissen) oet Hier.
Heer is getrouwd mét Marie-José Koekkelkoren en same hébbe zie twie kinder,
dochter Anique en zoon Raymond. De nuije Hoeglostigheid is es vennoot
verboonde aon ‘t makeleerskentoer Pustjens en verdeent dao zie broed met de koup

.i — ’ ; Pt T

en verkoup vaan hoezer. Nao ‘t oetrope volgde ‘n ierste kinnesmaking meét de
Samewerkende Mestreechse Vastelaovendsvereiniginge in de Festi-Village.
En Mestreech zow Mestreech neet zien es ‘t oetrope vaan ‘ne nuije Prins neet
gevierd kos weurde. Tot in de late eurkes waore de kaffees bomvol.




Jaorvergadering Zaate Herremeniekes op Fort St. Pieter

26 jannewarie 1998

Tradisiegetrouw voont d'n daag nao ‘t oetrope vaan de nuije Stadsprins de jaorvergadering
plaots vaan de Zaate Herremeniekes, Um haaf zeve in de vreugen aovend stoonte de ierste
luij al veur de deur vaan ‘t Fort St. Pieter um verzekerd te zien vaan ‘n gooj plaots. Wie um
éllef minute nao ach de jaorvergadering geopend woort, barsde “t Fort haos oet z'n voge.
Herremenieke Um te Jenke had “ne breef gesjreve aon de wethawwer vaan o.a. Verkier,
Armand Cremers. Daorin woort gepleit um neve de O.V.-as (OpenbaarVervoer as) ouch te
zorrege veur ‘n Z.H.-as veur de Zaate Herremeniekes. Um te Jenke is bang tot bij de
oetveuring vaan de Maos-Merret-planne ‘t look vaan de Merret weurd touwgemetseld en
daomét d’n doorgaank veur de zaate herremeniekes nao Wiek weurt geblokkeerd. De
wethawwer maakde vaan de gelegeheid gebruuk um e weerwoord te geve en verklaorde ziech
akkoord met ‘t veurstel vaan Um te Jenke. Um haaf nege woort d’n Hoegléstigheid Tom 1
welkom geheite. Prins Tom I waor d’r vas vaan euvertuig tot Vastelaovend 1998 ‘ne hiele
gooje vastelaovend zouw weurde daankzij de zier enthousiasten inzat vaan de zaate herre-
meniekes. Veur de poos, heel de Limburgse buutekampioen Huub Stassen nog ‘n fantastiese
buut en kraog daomeét de ganse zaol plat. Nao de poos, wie ‘t Hoeglostig gezelsjap alweer op
weeg waor nao de volgende viziet, woort geloot veur de zjuste volgorde vaan opkoms bij ‘t
konkoer op Vastelaovendsdinsdag. D’n oetslaag vaan de belangriekste nommers waor:
nr. 1 : Sous Bras Band Téte de Veau (kraoge ‘n ontbijt oppe Vriethof aongeboje)
nr. 1 1: Herremenoetsmie (hadde de ier um de meziek tijdens de volgende jaor-

vergadering te verzorrege) umtot zie dat al ins gedoon hadde gaove ze de ier door aon:
nr. 22: O Solo Mio (Annie v. Loo), Annie verzekerde ziech vaan assistensie door;
nr. 33: Blamaas;j.
Annie vaan Loo en de Belzje Zjenderreme maakde vaan de roondvraog gebruuk um nog get

MAKELARICUS TAXATORICUS HYPOTHERICUS twiefel en oonrds te zejje mét ‘ne stoomp weurs. Wie de weurs evels verdeild waor, waor
ouch ‘t aongekaart probleem opgelos.
De vergadering woort beslote mét de vertuining vaan ‘ne videoband vaan ‘t ZHK 1997,

Gevolmachtig Consul in ‘t Hierder Brook

Baron vaan Groonsveld

Geheim Zegelbewaorder vaan de Zonneberg
Lienhier vaan ‘t Jekerdal

Groet-regelatior vaan de Joppenhof

Conservator vaan ‘t aajd Hierder Raodhoes
Erfprins vaan °t Plateau Saint Pierre

Graof vaan Belfort

lere-Regent vaan ‘t Hertepark en d’n Eendevijver
Drappo-Kommendant vaan alle Zaate Herremeniekes
Protektdor vaan de Mestreechter Vastelaovend

Prinsezittinge

30 - 31 jannewarie en 1 fibberwarie 1998

Oonder ‘t motto “Mestreech geit plat” woorte de ierste zittinge aongekondeg in de
peers. Meh veurtot de ierste Prinsezitting sinds zés jaor weer kos plaotsvinde, waor
dao ‘t nudig ge-ensel aon veuraof gegaange. D’n eine voont de zaol te klein, d'n
aandere te hoeg, weer ‘nen aandere te wied eweg vaan de Vriethof um nog mer te
zwiege euver de diskussies wie de opstelling vaan de steul moos zien en wievaol
bezeukers in de zaol koste. Meh op vriedag 30 jannewarie waor ‘t daan toch zoe wied.
De bezeukers vaan de ierste zitting woorte bij binnekoms al gekonfronteerd mét ‘ne
ploog bouwvakkers die nog drok aon’t werrek waore. Diezelfde bouwvakkers
zorregde evels ouch deveur tot de luij allemaol nao hun plaotse gebrach woorte.

Sirremoniemeister Jan Janssen
kondigde op de hiom bekinde

en humorvol meneer alle artieste
aon. Zoe kraoge veer o.a. te zien
en te hure: de buutereedners
Huub Stassen en Ger Frenken,

de parodiegrop Rebarber Tiesj oet
Panningen, 't dansmamzélke

Kim v. Deursen en

't Duo Oetgeslaope'.
't Mestreechselemint waor

oongetwiefeld 't hoegtepunt
vaan de zittinge. In 'ne perfekte
show vaan oongeveer drijj keteer
prizzenteerde ziech 'n kdor vaan
Mestreechter artieste meét meziek,
dans, veurdrach en akrobatiek.
De zittingekemissie, oonder
leijing vaan Willy Hageman,
bezorregde Mestreech weer

e sjoen oonderdeil op de
vastelaovendskelender debijj.




Prinsebal

Zaoterdag 7 fibberwarie 1998

Aof en aon rijjende otoos en taksies lieverde allemaol eve sjiek gekleijde luij aof
bijj ‘t MECC, ‘t jaorliks Prinsebal voont weer plaots.

En tradisiegetrouw woorte de balgaste oontvaange door ‘ne Raod vaan Ellef.
Salonorkes Wilfried Stassen zorregde veur d’n achtergroondmeziek en ouch

‘t welkomsdrenkske oontbraok neet. Tege nege oor begos ‘t bal en spiddlde de twie
orkeste Swing Design en Sound Revolution aofwisselend de stare vaan d’n hiemel.
Oonder muzikaal begeleijing vaan de Kachelpiepers en veuraofgegaange door zien
veurgengers de Aajd-Stadsprinse, maakde Ziene Hoegen Hoeglostigheid Prins Tom
I um haaf tien ziene zwajeuzen entree same mét zien Prinses Zjé. Nao de
gebrukelike prinselike wiord en e blomke veur de Prinses, woort ‘t hoeglostig
koppel op d’n dansvloer gevraog veur d’n openingsdans.

Al gaw voogde ziech de Aajd-Stadsprinse mét hun Prinsesse daobijj.

In ‘ne manjefiek verseerde balzaol genote de + 1300 balgaste oonder ‘t genot vaan
‘n hepke, ‘n denske en ‘n drenkske tot laat in de nach, of wie geer welt tot vreug in
de moérrege, vaan dit prinselik evinnemint.

Veur de vastelaovend 1998 had de Kanselarijraod gekoze veur de volgende
medaaljes:

De Prinseorde: ‘t Lanteriemenneke, es hommaasj aon de maan dee in vreuger tijje
mét zie lédderke door de straote vaan de binnestad trok um mét e spinsleech de
gaaslanteries aon te steke.

De Tempeleersorde: de Vastelaovendskis, te vinde op vidl Mestreechter zolders
gevold met vastelaovendspekskes, sjminkdoeze, remmelkes en alles wat nog mie
nudig is um de vastelaovend te viere.

De Tempeleersorde kint de
gradasies: Ridder, Offeseer,
Kommandaior en Groet-

Offeseer.
En netuurlik waor d’r ouch

weer de kindermedaalje
‘t Mestreechter Klojnske”.

Veur us Steunpilere

(esmet f 111,11 of mie

de vastelaovend weurt
oondersteund) waor d’r wie
geweent weer

‘n manjefieke plakket.

Es aofgeleijde vaan ‘t motto
vaan de aofgeloupe
Heiligdomsvaart “Boe bis
Diech?”, waor dit jaor gekoze
veur ‘t motto: “Heij bin iech”
met daobijj “n aofbeelding
vaan de Platte Zaol op de
plakket.

De Gezette

Op 21 jannewarie woort hoes aon hoes de info-gezét bij de luij in de bos geduijd.
Dao-in kos me leze wat allemaol stoont te gebddre met de Vastelaovend.

Ruim aondach waor d’r veur de nuije sirremoniemeister en ouch veur de
Prinsezittinge. Wijjer woort ouch nog ins oet de deuk gedoon wie Mestreech eder
jaor aon z’ne Prins kump.

De kinderaktiviteite woorte oetgebreijd touwgeliech, jummers wee de jadg

heet, heet de touwkoms !!

Us vastelaovendsgezet, d'n Tempeleer,
woort dit jaor op 10 fibberwarie in “n
bomvol Bonbonniere oetgereik.
Kaffee ‘t Pruuske woort ge-ierd mét
de “Noskaar”, de pries veur de béste
vastelaovends-advertensie.

’t Tempeleersvlidojke woort oetgereik
aon ‘t MECC vaanwege hun 10-jaorig
bestoon en ‘t feit tot ‘t MECC in al die
jaore ‘n wezelike bijjdraog gelieverd
heet aon de promosie vaan Mestreech
door middel vaan eksposisies,
congresse, bidrze en zoe mie.

Nostallegasie

Ouch dit kier waor weer alles in ‘t werrek gestéld um in de Festi-Village get
bezunders te make vaan de Nostallegasie.

D’n tendens tot ganse groppe/femilies nao de nostallegasie koume, is ‘n teike tot
‘t fies leef oonder vastelaovendvierend Mestreech. Ouch noe bleek weer wievdol
tied gespendeerd waor aon ‘t make vaan de mies fantastiese kreasies.

Me zaog ‘n aontal oet ‘t kloester weggeloupe nonne, e “medies team” verriechde
gratis oonderzeuke, indiane kompleet mét totempaol, ‘ne sjeik mét zienen harem,
chineze, klojns, eskimoos en nog viol mie.

't Gelegeheidsorkes * °t Mestreechs Vastelaovends Orkes™ spédlde de stare vaan
d’n hiemel en zoewel Ziesjoem! es : ; -

‘t Duo Ammezasie zatte de tent op z'ne l'A)‘
kop. ‘t Waor e geweldig fies en gelét op [ -

de reaksies zier de meujte weerd um % .
door te goon. :

Vastelaovend veur de kinder

Wee de jiog heet, heet de touwkoms. De Vastelaovend in Mestreech is daorum neet
kompleet zoonder de versjéllende aktiviteite veur de kinder. Es ierste waor dao d'n
teikenwedstrijd, al dék die benaoming neet mie gans de laojing es me zaog wat allemaol
aon prachtige werkstokker nao de Festi-Village gebrach woorte. Liefs 17 sjaole doge
meét en de zjurie had ‘t daan ouch neet gemekelik um de prijze touw te kinne. Eigelik is
‘t spietig tot al die werkstokker mer zoe kort te beziechtige zien. ‘t Bonnefantemuseum
zouw daomet ‘n sjoen ekspozisie kinne inriechte.

Nao d’n teikenwedstrijd stoont de Kindermiddag op ‘t program.

Op zoondag 15 fibberwarie kraakde de Festi-Village oet hiddr voge. Mie es 1000 luij
bezeukde ‘t kinderfies boe optrejjes verzorreg woorte door ‘ne goocheleer, ‘ne klojn,
de Kachelpiepers, ‘e dansgruupke en boe de meziek weer verzorreg woort door Vreug
en Neugter. Veur de alderkleinste waor ‘ne peuterhook ingeriech.

Kepot meuj meh kontent euver ‘t verloup vaan de middag koste alle vrijwelligers trok
kieke op e zier geslaag kinderfies.

Op Vastelaovendsdinsdag woort tradisicgetrouw weer de Kestuumwedstrijd gehawwe
veur de kinder. En ouch bij dit evinnemint leep ‘t aontal bezeukers riechting de 1000.
De kinder lepe es vollierde mannequins euver de loupplaank um ziech vaan alle

kante te laote bekieke en dao boe nudig hun vastelaovendspekske vaan

‘n touwliechting te veurzien veur ‘t geval tot de zjurie ‘t eve neet mie zouw wete

wat ‘t allemaol mos veurstelle.




Vastelaovendskonzer

Dinsdag 17 fibberwarie: D’n Tejater aon de Vriethof leep weer vol.
Veurde 4 x 11 + le kier verzorregde ‘t L.S.0. ‘t Vastelaovendskonzer. Volges

En neve de loupplaank,
minstens eve zoe intressant,

de gruutse geziechte vaan 1 ‘t programmabeukske stoont us e karnavalesk program te wachte. Es dirrizjent waor
P?‘Lf en ;r}@';r, ]?mﬂ:;':l ampa aongezeuk d’n hier Michel Bergenhuizen, ‘ne jong oet Groonsveld dee al jaore
&5 I, (Kleinjkeend dao J laank es fagotspeuler aon ‘t L.S.O. verboonde is. De soliste waore: Helmut

paradeerde.

Dit festijn kraog nao
de vastelaovend nog e
vervolleg met de
priesoetreiking |
op zaoterdag 28 fibberwarie. |
In “t vereinigingslokaal
vaan de Stadssjotterij koste
de kinder ‘n kidos make oet
de mies fantastiese prijze.

Bottirotti, Wim Steinbusch, de Wéllemkes en de Spats Company Dancers.

Wie geweend begds “t program mét d'n Trumpet Voluntary vaan J. Clarke. Op de toene
vaan dit sjoen stok meziek kaome d’n Hoeglostigheid met de Tempeleers nao binne.
Veur de poos kraog ‘t pebliek stokker te hure vaan Rossini, Ibert en Punto um aof te
slete meét ‘n arranzjemint vaan Michel Bergenhuizen, vertolk door de Wollemkes
boebij ummers in alle kleure en maote ‘n groete rol spadlde. Veurtot eederein ziech
kos goon lave aon de koffie, ‘t beer of nog get aanders, voont nog ‘n sirremonie
protokolair plaots boebijj versjeije luij ‘n prinselike dikkerasie kraoge opgespangk.
Nao de poos woorte de nege symfonieje vaan Beethoven in nege menute op “n
virtuoos meneer aonein gespadld. Wijer koste veer genete vaan stokker vaan o.a.
Schonberg en Sartoni, mét solisties optrejje vaan Helmut Bottirotti.
D’n aovend woort beslote mét de Stars and Stripes vaan P. Sousa.
Netuurlik kaom “t L.S.O. neet vaan de biihn aof zoonder ‘n touwgif.
‘t Waor weer awwerwets gezelleg daankzijj ‘t geweldig optrejje vaan us LSO.

]

Klevarie

19 fibberwarie 1998

De Vastelaovend hingk vaan tradisies aonein en ein vaan die tradisies is de zitting
op Klevarie op d’n donderdagaovend veur Vastelaovend.

Veur de luijkes die us jaorelaank de vastelaovend met de paplepel hobbe ingegeve
en noe, spietig genog, zellef neet mie mét kinne doen, is °t vaan groete importansie
tot veer noe de vastelaovend bij hun bringe.

Netuurlik waore ouch dit kier d’'n Hoeglostigheid mét zien Tempeleers daobijj
prizzent.

En zjus wie zien veurgengers kraog ouch Prins Tom I ‘n aondinke aongeboje vaan
de bewoeners vaan Klevarie.

'n Kddr vaan Mestreechse artieste stoont in de rijj um op te trejje en allemaol
voonte ze 't 'n ier um in Klevarie op de biihn te mage stoon.

’n Aontal Tempeleers naom nog eve de rol vaan orkes euver en bij 't optrejje vaan
Beppie Kraft woort nog "n Tempeleers-achtergroond-koer gevérmp. De luij in de
zaol voonte ’t prachtig en dao is ‘t jummers toch um te doen.

Wie de bewoeners vaan Klevarie weer trok nao hun kamers gebrach woorte, gong
Prins Tom I en zien Tempeleers nog nao 't bestuursgedeilte vaan Klevarie veur ‘n
oontvangs bij 't Bestuur vaan de Elisabeth Strouvenstiechting. En boe d’n habsjaar
mesjiens stéllekes op had gehoop, gebiorde, de Tempeleers kraoge "ne sjoene
cheque aongeboje. 'n Geste die zier op pries woort gesteld.

De Kachelpiepers

Nao bijnao 47 jaor zoonder dames, mét oetzundering vaan de merketenster, hun
optrejjes te hdbbe verzorreg, sjrieve de Kachelpiepers noe historie.

In ‘nen oproop um nuij lede te kriege woort met naodrok gemeld tot ouch dames
welkom waore bij de meziekaofdeiling. En woerechtig, d’n oproop had rizzeltaot.
Vief dames gonge de oetdaging aon en hobbe hun ierste optrejjes al métgemaak.
Ein vaan de take vaan de Kachelpiepers is ‘t verzorrege vaan de Prinsewach op
mominte tot d’'n Hoeglostigheid vezietes aoflégk.

Tot dit jaor waore veer geweend tot daan “n aontal stevige jonges aongetroje
stoonte. D'n Hoeglostigheid vaan aofgeloupe vastelaovend, Prins Tom I, had evels
‘t veurrech um begeleijd te weurde door ‘ne prinsewach dee oet allein mer dames
bestoond en ‘t moot gezag, dao boe nudig stoonte zie hun menneke ....... ekskuseer
hun vruike.

Inhole

Nao veer weke tot in alle oetheuk vaan Mestreech op viziet te zien gewees, waor op
zaoterdag 21 fibberwarie ‘t momint gekoume um °t rokkestuum te ruile veur ‘t sjiek
Bourgondies kestuum. Veur de prinselike sjefadr Math Costongs is dit ein vaan

de rostige daog. Heer hoof d’'n Hoegléstigheid jummers allein mer bij de
Lijnwérkplaots vaan de N.S. aof te lievere. Vaan dao oet deit d’n trein de res.
Veurtot vertrokke woort riechting Mestreech-centraal, waor iers ‘n oontvangs in

de Lijnwerkplaots. Nao inspeksie vaan d’n trein en ‘t oetreike vaan e boetemodels
treinkeertsje, vertrok ‘t gans gezeélsjap riechting Stasie meét de prinsekinder es
vollierde machiniste vidr op de bok vaan d’n trein.

Aon de Stasie stoonte de Worteleboere vaan Wiek ‘t Hoeglostig gezelsjap al op te
wachte en oonder hun muzikaal begeleijing gong ‘t riechting stationshal boe de chef
vaan de stasie de Prins vaan harte welkom hédde. Nao de sirremonie protokolair,
temidde vaan ‘t reizigerspebliek, waor ‘t tied um riechting Merret te goon.

Dao woort iers nog de patroenes vaan de Mestreechter Vastelaovend geierd

meét ‘ne greuntekrans. En toen waor dao ‘t groet momint vaan de zwajeuzen entree
in ‘t Stadhoes veur de machseuverdrach.

